
                                              
 
 
  
 

 
 

BARAZA LA WAWAKILISHI – ZANZIBAR 
 

ORODHA WA SHUGHULI ZA LEO 
 

BARAZA LA TISA LA WAWAKILISHI 
 

             MKUTANO WA TATU 
 
    Kikao cha Sita    –   Tarehe  28 Septemba, 2016. 
           Kikao Kitaanza Saa 3.00 (Tatu) Asubuhi 
                        na Dua zitasomwa. 

 
 
 

I. HATI ZA KUWASILISHA MEZANI: 
 
 
 
Waziri wa Nchi, Ofisi ya Rais, Tawala za Mikoa, Serikali za Mitaa 
na Idara Maalum za SMZ: 
 
Hotuba ya Uwasilishwaji wa Kauli ya Serikali Kuhusu Zoezi la 
Uondoshaji wa Mifugo katika Maeneo Yasiyoruhusiwa. 
 
 
Waziri wa Ujenzi, Mawasiliano na Usafirishaji: 
 
Sheria ya Makosa ya Mtandao ya Mwaka 2015 ya Jamhuri ya 
Muungano wa Tanzania. 
 
 
Waziri wa Elimu na Mafunzo ya Amali: 
 
Hotuba ya Uwasilishwaji wa Mswada wa Sheria ya Kurekebisha Sheria 
ya Chuo Kikuu cha Zanzibar, Nam. 8 ya 1999 Kama ilivyorekebishwa 
na Sheria Nam. 11 ya 2009 na Kuweka Masharti Bora Pamoja na 
Mambo  Mengine Yanayohusiana na Hayo. 

Mwenyekiti wa Kamati ya Maendeleo ya Wanawake na Ustawi 
Jamii: 
 
Hotuba ya Maoni ya Kamati ya Maendeleo ya Wanawake na Ustawi 
wa Jamii  kuhusu Mswada wa Sheria ya Kurekebisha Sheria ya Chuo 
Kikuu cha Zanzibar, Nam. 8 ya 1999 Kama ilivyorekebishwa na Sheria 
Nam. 11 ya 2009 na Kuweka Masharti Bora Pamoja na Mambo  
Mengine Yanayohusiana na Hayo. 
 
 

II. MASWALI: 
 

Ofisi ya Rais, Tawala za Mikoa, Serikali za Mitaa na Idara Maalum 
za SMZ: 

 
2. MHESHIMIWA JAKU HASHIM AYOUB (Jimbo la Paje) - 

Atamuuliza Mheshimiwa Waziri wa Nchi, Ofisi ya Rais, 
Tawala za Mikoa, Seikali za Mitaa na Idara Maalum za SMZ: 

 
Mwezi April 2016, Waziri wa Nchi Ofisi ya Rais Tawala za 
Mikoa, Seikali za Mitaa na Idara Maalum za SMZ alifanya 
ziara kwa wafanyabiashara na kuagiza risiti zinazotumika 
ziandikwe majina ya watu wanaolipa ili kudhibiti ulipaji wa 
kodi hizo zisipotee. 

 
a) Vipi utekelezaji wa suala hilo unafanyika hadi hivi sasa. 

 
b) Je, ni wafanyabiashara wangapi ambao wamebainika 

kufanya biashara bila ya kulipia ushuru katika maeneo ya 
wazi katika eneo la Darajani baada ya Mhe. Waziri 
kufanya ziara katika eneo hilo. 

 
c) Je, kwanini Serikali inawatoza ushuru wafanyabiashara 

katika maeneo yasiyoruhusiwa kwa shughuli za biashara 
ikiwemo wafanyabiashara wanaouza samaki nje ya soko, 
katika maeneo ya maegesho na wapita njia. 

 
 

193. MHESHIMIWA JAKU HASHIM AYOUB (Jimbo la Paje) - 
Atamuuliza Mheshimiwa Waziri wa Nchi, Ofisi ya Rais, 
Tawala za Mikoa, Serikali za Mitaa na Idara Maalum za 
SMZ: 

 
Nchi yoyote duniani ina utaratibu wa kutenga maeneo 
maalum ya maegesho ya huduma za magari na vyombo 
vyengine vya moto, kwa nini Zanzibar tunashuhudia 

barabara kuu kugeuzwa Parking na wahusika kutozwa fedha 
katika maeneo yasiyokuwa rasmi. 

 
a) Je, ni vigezo gani wametumia Baraza la Manispaa 

kukushanya fedha katika maeneo yasiyokuwa parking 
kama vile mbele ya jengo la Bima, Madema, Mlandege, 
nyuma ya ukuta wa Rais Mstaafu Mhe. Ali Hassan 
Mwinyi, mbele ya uso wa Mji wa Darajani, na Malindi 
soko la Samaki. 

 
b) Je, hatua ya kuruhusu maeneo yasiyokuwa ya maegesho 

na kugeuzwa maegesho kunasaidia nini katika kupanga 
Mji wa Zanzibar. 

 

 
Wizara ya Fedha na Mipango: 

 
64. MHESHIMIWA SALMA MUSSA BILAL (Nafasi za 

Wanawake) – Atamuuliza Mheshimiwa Waziri wa Fedha na 
Mipango: 

 
Kumekuwa na uvujaji mkubwa wa mapato katika Nyanja 
mbali mbali hapa nchini hasa kupitia wafanyabiashara. 

 
Ni lini mfumo wa electronic utaanza kutumika ili kuhami 
mapato ya nchi kupotea. 

 
 

118. MHESHIMIWA YUSSUF HASSAN IDDI (Jimbo la Fuoni) - 
Atamuuliza Mheshimiwa Waziri wa Fedha na Mipango: 

 
Kwa kuwa mwaka wa fedha wa 2015/2016 Serikali ya 
Mapinduzi ya Zanzibar imeanzisha kodi maalum ya 
miundombinu (Infrastructure tax) na fedha hizo kuingizwa 
kwenye mfuko maalum (Infrastructure Fund). 

 
a) Je, mfuko huo maalum (Infrastructure Fund) umepokea 

kiasi gani cha kodi ya miundombinu hadi kufikia mwezi 
Machi 2016. 

 
b) Je, Serikali imejipangia vipi kubuni na kuanzisha vyanzo 

vipya vya mapato kwa mwaka wa fedha 2016/2017 ili 
kuongeza mapato ya ndani na kupunguza utegemezi. 

Wizara ya Biashara, Viwanda na Masoko: 
 

155.  MHESHIMIWA ALI KHAMIS BAKARI (Jimbo la Tumbe) - 
Atamuuliza Mheshimiwa Waziri wa Biashara, Viwanda na 
Masoko: 

 
Imebainika kuwa hapa Zanzibar kumekuwa kukiingizwa 
mchele kutoka Thailand, Dubai na kwengineko. Mchele huo 
unasadikiwa kuwa ni mbovu na unahatarisha maisha ya 
watumiaji jambo ambalo linaweza kuchochea ongezeko la 
maradhi mengi nchini. Kwa kuwa chakula hujenga afya bora 
kwa mlaji. 

 
Je, ni lini mchele wa mapembe utakatazwa kuingia nchini. 

 

 
Wizara ya Habari, Utalii, Utamaduni na Michezo: 
 

150. MHESHIMIWA SULEIMAN SARAHAN SAID (Jimbo la 
Chake Chake) - Atamuuliza Mheshimiwa Waziri wa Habari, 
Utalii, Utamaduni na Michezo: 

 
Uwanja wa Gombani hivi sasa umekabiliwa na tatizo la 
kuingiza mapato ya ziada ukiachia waingiaji wa kuangalia 
mpira wa miguu tu. 

 
Je, Wizara haioni umuhimu wa kutengeneza milango ya 
maduka na maghala na kuyakodisha kwa wafanyabiashara. 

 
 

Wizara ya Kazi, Uwezeshaji, Wazee, Vijana, Wanawake na Watoto: 
 

45. MHESHIMIWA MUSSA FOUM MUSSA (Jimbo la Kiwani) - 
Atamuuliza Mheshimiwa Waziri wa Kazi, Uwezeshaji, 
Wazee, Vijana, Wanawake na Watoto: 

 
Mhe. Rais wa Zanzibar na Mwenyekiti wa Baraza la 
Mapinduzi anastahiki pongezi kwa kutekeleza mpango wa 
kuwapatia pencheni maalum wazee wote waliofikia umri wa 
miaka 70.  Hata hivyo kwa bahati mbaya kwa mara ya 
kwanza utowaji haukuwa mzuri kwani wazee wengi hasa 
Pemba wamesumbuka sana. 

 
a) Je, Mhe. Waziri suala hili analifahamu. 

 

b) Hatua gani zitachukuliwa ili utaratibu uende vizuri. 

Wizara ya Kilimo, Maliasili, Mifugo na Uvuvi: 
 
91. MHESHIMIWA SHAMATA SHAAME KHAMIS (Jimbo la 

Micheweni) - Atamuuliza Mheshimiwa Waziri wa Kilimo, 
Maliasili, Mifugo na Uvuvi. 

 
Katika kipindi cha miaka mitano ya sasa Serikali imeahidi 
kuviimarisha vituo vya utafiti na huduma za Kinga na Tiba na 
kuwapatia wafugaji wetu huduma za upandishaji wa 
ng’ombe kwa sindano ili kupata mbegu bora. 

 
a) Je, ahadi hii ya Serikali itaanza utekelezaji wake lini. 

 
b) Je, ni vituo vingapi vinakusudiwa kuimarishwa katika 

kisiwa cha Pemba. 

 
c) Kwakuwa Serikali imekusudia kuimarisha huduma ya 

upandishaji ng’ombe, Je, Wizara yako inafahamu 

kuwepo kwa changamoto ya usafiri kwa wapandishaji wa 

ng’ombe wa sindano hasa katika Wilaya ya Micheweni 

na Je, imejipanga vipi kuiondoa changamoto hiyo. 

 

168. MHESHIMIWA HIDAYA ALI MAKAME (Nafasi za 
Wanawake) - Atamuuliza Mheshimiwa Waziri wa Kilimo, 
Maliasili, Mifugo na Uvuvi: 

 
Kwa kuwa vijana wengi wa vijijini wameanza kuonesha 
jitihada ya kulima kilimo cha mboga mboga kwa lengo la 
kujikwamua kimaisha. 

 
a) Je, Serikali ina mpango gani katika kuwapatia mikopo 

isiyo na riba ili waweze kujiimarisha katika kilimo hicho. 

 
b) Nini mipango ya Serikali katika kuwawezesha wakulima 

hao kulima kwa njia ya “Greenhouse”. 

Wizara ya Ardhi, Maji, Nishati na Mazingira: 
 

99. MHESHIMIWA SIMAI MOHAMED SAID (Jimbo la Tunguu) - 
Atamuuliza Mheshimiwa Waziri wa Ardhi, Maji, Nishati na 
Mazingira: 

 
Ni kwanini ZAWA wamekuwa na mpango wa kuhamisha 
pampu (water pumps) katika vijiji na kupeleka maeneo 
mengine huku ikisababisha usumbufu kwa maeneo husika.  

 

 

134. MHESHIMIWA MOH’D MGAZA JECHA (Jimbo la Mtambile)- 
Atamuuliza Mheshimiwa Waziri wa Ardhi, Maji, Nishati na 
Mazingira: 

 
Tangi la maji la Mtambile kwa muda mrefu linavuja, jambo 
linapelekea kukosekana kwa huduma ya maji ya uhakika 
kwa wananchi wanaotumia tangi hilo. Na Serikali 
imeshuhudia kuvuja kwa tangi hilo tokea lilipoanza tatizo 
hilo. 

 

a) Je, kuendelea kuliacha hivyo bila kufanyiwa 

matengenezo hatuoni kuwa ni kutokuithamini 

miundombinu yetu. 

 
b) Je, ni lini Serikali italifanyia matengenezo tangi hilo ili 

kupunguza usumbufu wa huduma ya upatikanaji maji 

kwa wananchi wa eneo hilo. 

 
 
Wizara ya Ujenzi, Mawasiliano na Usafirishaji: 
 

34. MHESHIMIWA ABDALLA MAULID DIWANI (Jimbo la 
Jang’ombe) - Atamuuliza Mheshimiwa Waziri wa Ujenzi, 
Mawasiliano na Usafirishaji: 

 
Kwa kuwa Bandari ya Zanzibar ni moja ya sehemu muhimu 
sana katika ukusanyaji wa mapato hapa Zanzibar. Na kwa 
kuwa imeonekana kuwa huduma za upakuzi na upakiaji wa 
mizigo zinachelewa sana kutokana na uhaba wa vifaa na 
hivyo kupelekea meli kuchelewa sana kuteremsha au 
kupakia mizigo. Na kwa kuwa kutokana na usumbufu huo 
umepelekea kurundikana makontena mengi baharini na 
hivyo baadhi ya meli kutaka kususia kuleta meli zao 
Zanzibar. 

a) Je, Serikali haioni kuwa kutokuimarisha huduma za 

bandarini ni kuikosesha Serikali mapato mengi. 

 

b) Je, Serikali ina mpango gani wa kuleta vifaa vipya na vya 

kisasa ili kurahisisha huduma za bandari. 

 
c) Je, mpango wa usafirishaji kutaka kuanzisha kodi ya 

Zanzibar port conjunction fee haioni kuwa ni kuongeza 

gharama kwa wafanyabiashara na kuongeza ukali wa 

maisha kwa mwananchi wa kawaida. 

 

 

III. KAULI ZA SERIKALI: 
 

Waziri wa Nchi, Ofisi ya Rais, Tawala za Mikoa, Serikali za Mitaa 
na Idara Maalum za SMZ: 
 
Hotuba ya Uwasilishwaji wa Kauli ya Serikali Kuhusu Zoezi la 
Uondoshaji wa Mifugo katika Maeneo Yasiyoruhusiwa. 
 
 

IV. HOJA ZA SERIKALI: 
 

Waziri wa Elimu na Mafunzo ya Amali: 
 
Mswada wa Sheria ya Kurekebisha Sheria ya Chuo Kikuu cha 
Zanzibar, Nam. 8 ya 1999 Kama ilivyorekebishwa na Sheria Nam. 11 
ya 2009 na Kuweka Masharti Bora Pamoja na Mambo Mengine 
Yanayohusiana na Hayo - Kusomwa kwa Mara ya Pili. 
 
 
 
 
 

Zanzibar,          (Amour M. Amour) 
28 Septemba, 2016.          KNY. KATIBU WA BARAZA. 


